
1. Жалпы ережелер 

1. Осы «KazakhExport» экспорттық сақтандыру компаниясы» акционерлік қоғамы 

Директорлар кеңесінің Комитеттері туралы ереже (бұдан әрі - Ереже) «KazakhExport» 

экспорттық сақтандыру компаниясы» акционерлік қоғамының (бұдан әрі - Қоғам) ішкі 

нормативтік құжаты болып табылады және «Акционерлік қоғамдар туралы» Қазақстан 

Республикасының Заңына, «KazakhExport» экспорттық сақтандыру компаниясы» 

акционерлік қоғамының Жарғысына (бұдан әрі - Жарғы), «KazakhExport» экспорттық 

сақтандыру компаниясы» акционерлік қоғамының корпоративтік басқару кодексіне және 

«KazakhExport» экспорттық сақтандыру компаниясы» акционерлік қоғамының Директорлар 

кеңесі туралы ережеге сәйкес әзірленді.  

2. Осы Ережеде пайдаланылатын ұғымдар мен анықтамалар: 

1) Жалғыз акционер - «Бәйтерек» ұлттық басқарушы холдингі» акционерлік қоғамы; 

2) Заңнама - белгіленген тәртіппен қабылданған Қазақстан Республикасы  

нормативтік құқықтық актілерінің жиынтығы; 

3) Комитет-Директорлар кеңесінің комитеттері (Стратегиялық жоспарлау және 

корпоративтік даму комитеті, Аудит жөніндегі комитет, Кадрлар, сыйақылар және 

әлеуметтік мәселелер жөніндегі комитет); 

4) Корпоративтік басқару кодексі - қоғам акционерлерінің жалпы жиналысында 

бекітілген, қоғамды басқару процесінде туындайтын қатынастарды, соның ішінде акционер 

мен қоғам органдары арасындағы, қоғам органдары, Қоғам және мүдделі тұлғалар 

арасындағы қатынастарды реттейтін құжат; 

5) Тәуелсіз директорлар - «Акционерлік қоғамдар туралы» Қазақстан 

Республикасының Заңына сәйкес тәуелсіз директорлар ретінде айқындалған Директорлар 

кеңесінің мүшелері; 

6) Корпоративтік хатшы - Қоғам Басқармасының немесе директорлар кеңесінің 

мүшесі болып табылмайтын Қоғам қызметкері, оны Қоғамның Директорлар кеңесі 

тағайындайды және ол Қоғамның директорлар кеңесіне есеп береді, сондай-ақ өз қызметі 

шеңберінде акционерлер жиналысының және Қоғамның Директорлар кеңесінің 

отырыстарын дайындауға және өткізуге бақылау жасайды, Қоғамның Директорлар 

кеңесінің отырысына материалдар әзірлеуді қамтамасыз етеді, оларға қол жеткізудің 

қамтамасыз етілуін бақылайды.  

7) Комитет хатшысы - Қоғамның корпоративтік хатшысы; 

8) Ішкі аудит қызметі - Қоғамның қаржылық- шаруашылық қызметін бақылауды, ішкі 

бақылау саласындағы бағалауды, тәуекелдерді басқаруды, корпоративтік басқару 

саласындағы құжаттарды орындау және қоғам қызметін жетілдіру мақсатында 

консультация беруді  жүзеге асыратын орган;  

9) Комплаенс-бақылаушы - Қоғамның Директорлар кеңесіне тікелей бағынатын және 

есеп беретін, Қоғам қызметінің Қазақстан Республикасы заңнамасының, халықаралық 

стандарттардың, Қоғамның ішкі қағидалары мен ішкі құжаттарының талаптарына 

сәйкестігіне ішкі бақылауды жүзеге асыратын, сондай-ақ комплаенс-тәуекелдерді басқару 

жөніндегі саясатты және комплаенс-бақылау функцияларын іске асыруды жүзеге асыратын 

Қоғам қызметкері. 

10) Директорлар кеңесі - басқару органы; 

11) Басқарма - атқарушы орган; 

12) Жарғы - Қоғамның Жарғысы. 

3. Осы Ереже Комитеттердің мәртебесін, құзыретін, сандық құрамын, қалыптастыру 

және жұмыс істеу тәртібін, Комитеттердің төрағасы мен мүшелерін сайлауды, олардың 

өкілеттіктерін және өкілеттіктерін мерзімінен бұрын тоқтатуды, сондай-ақ құқықтары мен 

міндеттерін айқындайды. 

4. Қоғамның Комитеттері тұрақты жұмыс істейтін консультативтік-кеңес беру 

органдары болып табылады, ол өз құзыретіне жататын мәселелер бойынша сабақтастықты 

алдын ала қарау, талдау, жоспарлау және ұсынымдар әзірлеу арқылы Директорлар кеңесіне 

жәрдемдеседі және Комитеттерді құру мақсаты: 

1) «KazakhExport» экспорттық сақтандыру компаниясы» акционерлік қоғамы 

Директорлар кеңесінің Стратегиялық жоспарлау комитеті (бұдан әрі - Стратегиялық 

жоспарлау комитеті) - Директорлар кеңесіне орташа және ұзақ мерзімді перспективада 

Қоғам қызметінің тиімділігін арттыруға, қоғамның рентабельді қызметіне және тұрақты 

дамуына ықпал ететін іс-шараларды әзірлеу жөніндегі мәселелерді қоса алғанда, қоғам 

қызметідегі (дамуындағы) басым бағыттарды, стратегиялық мақсаттарды (даму 

стратегияларын) әзірлеу мәселелері туралы  ұсынымдар дайындау үшін; 

2) «KazakhExport» экспорттық сақтандыру компаниясы» акционерлік қоғамы 

Директорлар кеңесінің Аудит комитеті (бұдан әрі - Аудит комитеті) -  Директорлар кеңесіне 

Қоғамның қаржылық-шаруашылық қызметін  бақылауда тиімді жүйені белгілеу (оның 

ішінде қаржылық есептіліктің толықтығы мен дұрыстығын) туралы ұсынымдар дайындау, 

ішкі бақылау және тәуекелдерді басқару жүйесінің сенімділігі мен тиімділігіне, сондай-ақ 

корпоративтік басқару саласындағы құжаттардың орындалуына мониторинг жүргізу 

бойынша,  сыртқы және ішкі аудиттің, Қоғамның комплаенс-бақылаушысының 

тәуелсіздігін, Қазақстан Республикасы заңнамасының, ішкі нормативтік құжаттардың 

сақталуын бақылау арқылы Қоғамның Директорлар кеңесі жұмысының тиімділігі мен 

сапасын арттыру үшін.  

3) «KazakhExport» экспорттық сақтандыру компаниясы» акционерлік қоғамы 

Директорлар кеңесінің Кадрлар, сыйақылар және әлеуметтік мәселелер жөніндегі комитеті 

(бұдан әрі - Кадрлар, сыйақылар және әлеуметтік мәселелер жөніндегі комитет) - 

Директорлар кеңесінің кадр саясаты, тағайындаулар мен сыйақылар жүйесі саласындағы 

құзыретіне жататын мәселелерді тереңдете пысықтау және мониторинг жүргізу, сондай-ақ 

Қоғамның Директорлар кеңесі мүшелерінің, Қоғам Басқармасы мүшелерінің қызметін 

тұтастай және жекелей бағалау, Басқарма Төрағасы мен мүшелерінің сабақтастығын 

жоспарлау және Корпоративтік хатшының қызметін бағалау арқылы Директорлар кеңесі 

жұмысының тиімділігі мен сапасын арттыру үшін. 

5. Комитеттер әзірлеген барлық ұсыныстар хаттамалар (шешімдер) түрінде 

ресімделеді және ұсынымдық сипатта болады. 

6. Барлық Комитеттер Қоғамның Директорлар кеңесіне есеп береді және  Қоғамның 

Директорлар кеңесі және осы Ереже берген өздерінің өкілеттіктері шеңберінде әрекет етеді. 

7. Өз қызметінде комитеттер Қазақстан Республикасының заңнамасын, Қоғамның 

Жарғысын, Қоғамның Корпоративтік басқару кодексін, Жалғыз акционердің, Қоғамның 

Директорлар кеңесінің шешімдерін, Қоғамның Директорлар кеңесі туралы ережені, осы 

Ережені және Қоғамның өзге де ішкі актілерін басшылыққа алады. 

2-тарау. Стратегиялық жоспарлау комитетінің 

 құзыреті және өкілеттіктері 

8. Стратегиялық жоспарлау комитетінің құзыретіне келесі мәселелер бойынша 

ұсынымдарды қарау және оларды  Директорлар кеңесіне ұсыну кіреді: 

1) Қоғамның стратегиялық мақсаттарын (даму стратегиясын) және миссиясы мен 

пайымын, мақсаттары мен міндеттерін, өзгерістер мен толықтырулар енгізуді қоса алғанда, 

Қоғамның басым бағыттарын алдын ала қарау, сондай-ақ оларды кезең сайын қайта қарау; 

2) даму стратегиясын іске асыру жөніндегі іс-шаралардың орындалуын бағалау және 

мониторингілеу (жылына кемінде бір рет) және даму стратегиясын іске асыру жөніндегі іс-

шаралардың тиімділігін бағалай отырып, Директорлар кеңесіне жыл сайын ақпарат беру; 

3) Қоғам қызметінің нақты жоспарларына әзірленген стратегияны іске асыру 

бойынша ұсынымдар беру, стратегиялық жоспарлар мен ұзақ мерзімді міндеттерге қол 

жеткізу мақсатында ресурстарды бөлу; 

4)  . 

Даму стратегиясының орындалу барысы, стратегиялық  қызметтің түйінді көрсеткіштерінің 

(ҚТҚ) нысаналы мәндеріне  қол жеткізу туралы ақпаратты қамтитын, Директорлар кеңесінің 

қарауына енгізілетін құжаттарды алдын ала қарау, Қоғамның даму стратегиясының 

орындалуы туралы есепті алдын ала қарау; 

5) Қоғамның даму стратегиясын іске асыру жөніндегі іс-шаралар жоспарын 

алдын ала қарау және мақұлдау, оған өзгерістер мен толықтырулар енгізу, сондай-ақ оның 

іске асырылуына мониторинг жүргізу; 

. 

6) қаржылық қызмет аспектілерін, оның ішінде Қоғамды капиталдандыруға,  

қоғамның борыштық және өзге де бағалы қағаздарын орналастыруға байланысты 

мәселелерді және қоғамның еншілес ұйымдарына инвестициялар сияқты өзге де қаржылық 

мәмілелерді алдын ала қарау; 

7) ақпараттық технологияларды дамыту стратегиясын іске асыру жөніндегі іс-

шаралардың орындалу барысын қарауды қоса алғанда, ақпараттық технологиялар 

саласындағы ұсыныстарды алдын ала қарау және әзірлеу; 

8) ақпараттық технологиялар саласындағы стратегиялық мақсаттарды іске асыру 

туралы ұсыныстар әзірлеу; 

9) тұрақты даму саласындағы ішкі құжаттарды алдын ала қарау, тұрақты даму 

саласындағы қағидаттарды сақтау мониторингі, тұрақты даму саласындағы қызметтің 

мақсаттары мен түйінді көрсеткіштеріне қол жеткізуді бағалау, тұрақты дамуды түйінді 

құжаттарға интеграциялау жөнінде ұсынымдар дайындау; 

10) Қоғамның Даму жоспарын алдын ала қарау және мақұлдау, оған өзгерістер мен 

толықтырулар енгізу, сондай-ақ оның іске асырылуына мониторинг жүргізу; 

11) Қоғамның Даму жоспарының орындалуы туралы есепті алдын ала қарау және 

мақұлдау; 

12) стратегиялық инвестициялық жобаларды алдын ала қарау; 

13) Қоғамның Директорлар кеңесінің жұмыс жоспарын ескере отырып, Комитеттің 

ағымдағы жылға арналған жұмыс жоспарын бекіту; 

14) Комитеттің атқарған жұмысы туралы жылдық есепті жылдан кейінгі екінші айдың 

соңына дейінгі мерзімде алдын ала қарау. Көрсетілген есеп Директорлар кеңесі туралы 

Ережеге сәйкес Директорлар кеңесіне ұсынылатын Қоғамның Директорлар кеңесінің 

қызметі туралы жыл сайынғы есепке енгізілуі тиіс; 

15) Қоғамның Директорлар кеңесіне, өз құзыреті шегінде, сондай-ақ Қоғамның 

Директорлар кеңесінің тапсырмаларына және/немесе стратегиялық жоспарлауға 

байланысты Қоғамның ішкі құжаттарының ережелеріне сәйкес өзге де мәселелер бойынша 

ұсынымдар беру. 

3-тарау. Аудит комитетінің құзыреті және өкілеттіктері 

9. Аудит комитетінің құзыретіне келесі мәселелер бойынша ұсынымдарды қарау және 

оларды  Директорлар кеңесіне ұсыну кіреді: 

1) Қаржылық-шаруашылық қызметті бақылаудың тиімді жүйесін орнату (оның ішінде 

қаржылық есептіліктің толықтығы мен дұрыстығына, қаржылық есептілікті жасау процесін 

бағалауға); 

2) ішкі бақылау және тәуекелдерді басқару жүйесінің сенімділігі мен тиімділігін 

бақылау, корпоративтік басқару жүйесінің тиімділігі мен жетілдірілуін бағалау; 

3) ішкі аудиттің тәуелсіздігін бақылау; 

4) Жалғыз акционердің корпоративтік басқару саласындағы ішкі актілері мен 

шешімдерінің орындалуын бақылау; 

5) Қазақстан Республикасы заңнамасының сақталуын қамтамасыз етуге арналған ішкі 

рәсімдердің тиімділігін бақылау; 

6) ішкі және сыртқы аудиторлар ұсынымдарының, оның ішінде ішкі бақылау және 

тәуекелдерді басқару жүйесінің орындалуын бақылау; 

7) Директорлар кеңесіне аудитті жүзеге асыратын сыртқы аудиторды тағайындау 

және ауыстыру қажеттілігі, біліктілік талаптарын және/немесе техникалық ерекшелікті 

келісу, оның қызметтеріне төлемақы мөлшерін айқындау, сыртқы аудитор қызметтерінің 

сапасын және сыртқы аудит процесінің тиімділігін бағалау, сыртқы аудит туралы саясатқа 

қатысты ұсынымдар дайындау, оның ішінде сыртқы аудитор көрсетуі мүмкін қызметтерге 

шектеулерді айқындау; 

7-1) болжамды кандидатты  Қоғамның Басқарма мүшесі, Басқарушы директоры 

немесе бас бухгалтері лауазымына тағайындау (сайлау) туралы мәселені одан әрі қарау 

үшін,егер ол қоғамның міндетті аудитіне Сыртқы аудитордың қызметкері ретінде қатысқан 

немесе ол қоғамға тағайындалған (сайланған) күннің алдындағы 2 (екі) жыл ішінде 

қоғамның міндетті аудитіне сыртқы аудитордың қызметкері ретінде қатысқан жағдайда, 

оны алдын ала мақұлдау; 

8) сыртқы аудиттің тәуелсіздігі мен объективтілігін бағалау, сондай-ақ аудиторлық 

ұйымды Директорлар кеңесіне ұсыну алдында оның қорытындысын алдын ала талдау; 

9) алдын ала мақұлдау және (немесе) өзгерту және толықтыру: ішкі аудит қызметінің 

жұмыс тәртібін (жылдық аудиторлық жоспар, аудит салаларының картасы, ішкі аудит 

қызметінің бюджеті, ішкі аудит бағдарламасы және/немесе оған өзгерістер және/немесе 

толықтырулар, ішкі аудит қызметі қызметкерлерін кәсіптік оқыту жоспары, ішкі аудит 

қызметі туралы ережелер, ішкі аудит қызметі қызметкерлеріне еңбекақы және сыйақы төлеу 

мөлшері мен шарттары, оларға арналған бюджет шығындары, сондай-ақ ішкі аудит 

қызметінің қызметкерлеріне қойылатын біліктілік талаптарын, Ішкі аудит қызметінің 

тәуелсіздігін қамтамасыз ету; 

10) Комплаенс-бақылаушының жұмыс тәртібін алдын ала мақұлдау (жылдық 

жоспар), комплаенс-бақылаушы туралы ереже; 

11) ішкі аудит қызметінің құрылымын, штат санын, ішкі аудит қызметінің өкілеттік 

мерзімін, ішкі аудит қызметі басшысының және өзге де қызметкерінің кандидатурасын 

белгіленген тәртіппен алдын ала мақұлдау, сондай-ақ олардың өкілеттігін мерзімінен бұрын 

тоқтату туралы шешім; 

12) Ішкі аудит қызметінің аудиторлық тапсырмаларының нәтижелері бойынша 

аудиторлық есептерін және жинақталған форматта жұмыс нәтижелері мен неғұрлым елеулі 

аудиторлық түсініктемелерді ұсынатын ішкі аудит қызметінің қызметі (жұмысы) туралы 

мерзімді есептерін алдын ала қарау және талдау; 

13) ішкі аудит және комплаенс-тәуекелдерді басқару саясаты мен рәсімдерін алдын 

ала мақұлдау; 

14) Ішкі аудит қызметінің жұмысына (ішкі аудит функциясының тиімділігіне) 

белгіленген тәртіппен бағалау жүргізу, Ішкі аудит қызметінің басшысы мен қызметкерлері 

қызметінің түйінді көрсеткіштерінің картасын,Ішкі аудит қызметі мен оның қызметкерлері 

қызметінің түйінді көрсеткіштерінің (ҚТК картасы) орындалуы жөніндегі есептерді алдын 

ала қарау; 

15) сыртқы аудитор жүргізген ішкі аудит қызметі қызметінің сапасын сырттай бағалау 

нәтижелері жөніндегі есепті, іс-шаралар жоспарын, іс-шаралар жоспарының орындалуы 

жөніндегі есепті қарау; 

16) Ішкі аудит қызметі жұмысының сапасын ішкі бағалау нәтижелері бойынша есепті, 

іс-шаралар жоспарын, іс-шаралар жоспарының орындалуы бойынша есепті қарау; 

17) корпоративтік басқару диагностикасының, тәуекелдерді басқару жүйесінің 

тиімділігін бағалаудың, ішкі бақылау жүйесінің тиімділігін бағалаудың, ақпараттық 

технологиялар жүйесінің, ақпараттық қауіпсіздік жүйесінің тиімділігін бағалаудың 

нәтижелері бойынша есептерді, бағалау нәтижелері бойынша іс-шаралар жоспарларын 

қарау; 

18) Директорлар кеңесіне ұсынымдар шығара отырып, корпоративтік басқару 

саласындағы құжаттарды орындауға байланысты мәселелерді қарау; 

19)  заңнаманы бұзушылықтар немесе теріс пайдаланулар туралы, сонымен қоса 

қаржылық есептіліктің толықтығы мен дұрыстығына, ішкі бақылауға және тәуекелдерді 

басқаруға және этикалық мәселелерге қатысты ақпаратпен құпия негізде немесе жасырын 

түрде қызметкерлер хабарлай алатын «жедел желі» рәсімі бойынша ұсыныстар әзірлеу, 

сондай-ақ осындай өтініштерді қарау және оларға әрекет жасау тәртібі жөніндегі 

ұсыныстарды әзірлеу; 

20) қоғамның мақсаттарын және оларды тұрақты даму саласында іске асыру жөніндегі 

іс-шараларды алдын ала қарау; 

21) комплаенс - бақылаушының жұмысы туралы, комплаенс-тәуекелді бақылау 

туралы есепті алдын ала мақұлдау; 

22) «Акционерлік қоғамдар туралы» Қазақстан Республикасы Заңының 18-бабы 1-

тармағының екінші және үшінші бөліктерінде көзделген жағдайларды қоспағанда, 

Қоғамның Директорлар кеңесіне жарияланған акциялар саны шегінде акцияларды 

орналастыру (өткізу), оның ішінде орналастырылатын (өткізілетін) акциялардың саны, 

оларды орналастыру (өткізу) тәсілі мен бағасы туралы мәселені қарау жөнінде ұсынымдар 

әзірлеу; 

23) . 

Қоғамның Директорлар кеңесіне Қоғамның орналастырылған акцияларды немесе басқа да 

бағалы қағаздарды сатып алуы және оларды сатып алу бағасы туралы мәселені қарау 

бойынша ұсынымдар әзірлеу; 

24) Қоғамның корпоративтік басқаруға қатысты құжаттарын, оның ішінде жарғыны, 

ережелерді және корпоративтік басқару кодексін, корпоративтік басқару кодексі 

қағидаттарының заңнамаға, үздік практикаға сәйкестігін қамтамасыз ету мақсатында 

оларды сақтау туралы есепті қарау және мерзімді қайта қарау; 

25) корпоративтік басқару ережелерін сақтамау болған жағдайларда, корпоративтік 

басқаруды одан әрі жетілдіруге бағытталған тиісті ұсынымдарды қалыптастыра отырып 

және Директорлар кеңесіне шығара отырып, корпоративтік басқару кодексінің қағидаттары 

мен ережелерін сақтау/сақтамау туралы есепті жыл сайынғы негізде қарау;  

26) корпоративтік басқару саласындағы құжаттарды орындаумен, оның ішінде 

корпоративтік басқаруға байланысты мәселелерді енгізумен, Директорлар кеңесі 

мүшелерінің лауазымына және  біліктілігін арттыру бағдарламасына енгізу; 

27) ақпаратты ашу процестерінің ашықтығы мен тиімділігі туралы есепті қарау; 

28) Қазақстан Республикасы заңнамасының сақталуын қамтамасыз етуге арналған 

ішкі рәсімдердің тиімділігін бағалау; 

29) реттеуші органдардың, сыртқы және ішкі аудиторлардың есептерін алдын ала 

қарау; 

30) Директорлар кеңесіне  тәуелсіз консультанттарды (сарапшыларды) тарта отырып, 

арнайы тергеулер (тексерулер) жүргізу бойынша ұсынымдар әзірлеу; 

31) Қоғам меншігіне қатысты заңсыз іс-әрекеттер оқиғаларын талдау және қоғам 

меншігіне қатысты заңсыз іс-әрекеттердің алдын алу бойынша басқарма қабылдаған 

шаралардың дұрыстығын бағалау; 

32) бағалаушының қызметтеріне ақы төлеу мөлшерін айқындау бойынша 

Директорлар кеңесіне ұсынымдар әзірлеу (Директорлар кеңесінің құзыреті болған 

жағдайда); 

33) Қоғамның есеп саясатын бағалау; 

34) Қоғамның қызметкерлері мен лауазымды тұлғаларының Қоғамның ішкі бақылау 

рәсімдерін немесе  басқа да саясаттарын (whistleblowing) бұзу немесе дұрыс орындамау, 

сондай-ақ алаяқтық, ұрлық, заңнаманы бұзу жағдайлары туралы құпия өтініштерін қарау; 

35) сыртқы аудитормен үнемі кездесулер өткізу, сыртқы аудитор дайындаған 

менеджмент іске асырған аудитордың басшылыққа жазған хатында көрсетілген 

ұсынымдарын қарау; 

36) Қоғамның ішкі нормативтік құжаттарына сәйкес Комитетке ұсынылатын 

есептілікті қарау; 

37) тәуекелдерді басқару жөніндегі саясатты, сондай-ақ тәуекелдерді басқару 

мәселелері жөніндегі қағидаларды, әдіснамалық құжаттарды және өзге де ішкі құжаттарды 

алдын ала мақұлдау; 

38) Директорлар кеңесі  бекітуі тиіс, лимиттерді, тәуекел дәрежесінің көрсеткіштерін, 

тәуекелдің негізгі индикаторларын, төзімділік деңгейін, сондай-ақ өзге де көрсеткіштер мен 

шектеулерді алдын ала мақұлдау; 

39) тәуекелдерді басқару жүйесін автоматтандыру саласындағы ұсыныстар мен 

тәсілдерді қарау, тәуекелдерді басқару жөніндегі есептерді қарау; 

40) тәуекелдер тіркелімін, тәуекелдер картасын, тәуекелдерді басқару жөніндегі іс-

шаралар жоспарын, бизнес процестердің, тәуекелдер мен бақылаулардың матрицасын 

алдын ала мақұлдау; 

41) тәуекелдерді басқару әдіснамасының мерзімді жаңартылуын және жетілдірілуін 

бақылау, тәуекелдерді басқару жүйесін жетілдіру бойынша ұсынымдар әзірлеу, 

тәуекелдерді басқару әдіснамасының басшылары мен қызметкерлерін оқытуды қамтамасыз 

ету; 

42) тәуекелдерді басқарудың корпоративтік жүйесін дамыту стратегиясын алдын ала 

қарау, оның ішінде персоналды автоматтандыру мен оқытуды қоса алғанда, тәуекел - 

менеджмент жүйесін және тәуекел-мәдениетті дамытудың ұзақ мерзімді жоспарларын 

әзірлеу; 

43)  Директорлар кеңесінің құзыреті шегінде, ішкі актілерге сәйкес инвестициялық 

жобаларды, экспорттық операцияларды және өзге де мәмілелерді қаржыландыру және 

кредит құралдарын беру туралы мәселелерді қарау (қажет болған жағдайда); 

44) Қоғамның Директорлар кеңесінің жұмыс жоспарын ескере отырып, Комитеттің 

ағымдағы жылға арналған жұмыс жоспарын бекіту; 

45) Комитеттің атқарған жұмысы туралы жылдық есепті жылдан кейінгі екінші айдың 

соңына дейінгі мерзімде алдын ала қарау. Көрсетілген есеп Директорлар кеңесі туралы 

Ережеге сәйкес Директорлар кеңесіне ұсынылатын Қоғамның Директорлар кеңесінің 

қызметі туралы жыл сайынғы есепке енгізілуі тиіс; 

46) ішкі бақылау жүйесіне, тәуекелдерді басқару жүйесіне байланысты өзге де 

мәселелерді, ішкі және сыртқы аудит қызметіне, комплаенс рәсімдеріне және қаржы-

шаруашылық есептілігіне қатысты мәселелерді қарау. 

4-тарау. Кадрлар, сыйақылар және әлеуметтік мәселелер комитеті құзыреті және 

өкілеттіктері 
10. Кадрлар, сыйақылар және әлеуметтік мәселелер жөніндегі комитет құзыретіне 

келесі мәселелер бойынша ұсынымдарды қарау және оларды  Директорлар кеңесіне ұсыну 

кіреді: 

1) кадрлық саясатқа, басқарма мүшелерін уәждеуге, тағайындау, бағалау және 

сыйақы, әлеуметтік мәселелер, әлеуметтік корпоративтік жауапкершілік мәселелеріне 

қатысты ұсынымдар әзірлеу; 

2) Басқарма мүшелері, Корпоративтік хатшы лауазымдарына кандидаттарды алдын 

ала бағалау; 

3) қызметкерлердің этикалық стандарттары мен корпоративтік тәртіп ережелерін 

реттейтін ішкі актілерді бағалау, көрсетілген актілерді немесе оларды қолдану практикасын 

өзгерту бойынша ұсынымдар әзірлеу; 

4) басқарма мүшелерін, корпоративтік хатшыны таңдау, тағайындау, ауыстыру, 

өкілеттіктерін тоқтату, ынталандыру саласындағы қолданыстағы ішкі актілердің 

мониторингі, оның ішінде салыстырмалы ұйымдарда қолданылатын практикаларды талдау, 

көрсетілген актілерді немесе оларды қолдану практикаларын өзгерту бойынша ұсынымдар 

әзірлеу; 

5) кадр саясатының даму стратегиясына, оның қаржылық жағдайына, сондай-ақ еңбек 

нарығындағы ахуалға сәйкестігін мониторингілеу, көрсетілген ішкі актілерді өзгерту 

жөнінде ұсынымдар әзірлеу; 

6) персоналды басқару және еңбекақы төлеу саласында корпоративтік қайта құрулар 

жүргізу бойынша ұсынымдар әзірлеу; 

7) негізгі қызметкерлерді алмастыру жоспары және кадр резерві бойынша 

ұсынымдарды қоса алғанда, негізгі қызметкерлердің сабақтастығын қамтамасыз ету туралы 

ұсынымдар әзірлеу; 

8) түйінді лауазымдарға, оның ішінде Басқармаға кадр резервінің жағдайын бағалау; 

9) Басқарма мүшелері лауазымдарына кандидаттарды бағалау және олардың 

өкілеттіктерін тағайындау немесе тоқтату бойынша ұсынымдар қалыптастыру; 

10) белгіленген тәртіппен құрылымын, штат санын, жұмыс тәртібін алдын ала 

мақұлдау, лауазымдық жалақы мөлшерін және сыйақы (сыйлықақы беру), әлеуметтік 

қолдау көрсету шарттарын,  

өкілеттік мерзімін, Корпоративтік хатшының кандидатурасын айқындау, сондай-ақ 

өкілеттігін мерзімінен бұрын тоқтату туралы шешім қабылдау; 

11) Ішкі аудит қызметін қоспағанда, Директорлар кеңесіне есеп беретін 

қызметкерлермен еңбек шарттарының талаптарына қатысты ұсынымдар әзірлеу; 

12) Директорлар кеңесінің, Директорлар кеңесі мүшелерінің және комитеттердің 

есепті жылдағы қызметіне жүргізілген бағалау нәтижелері және Директорлар кеңесінің 

қызметін жетілдіру жоспарын бекіту туралы ақпаратты алдын ала қарау; 

13) Басқарма мүшелеріне сыйақылар мен өтемақылардың мөлшері мен оны төлеу 

шарттарын айқындау қағидаттары мен өлшемшарттары бойынша ұсынымдар, сондай-ақ 

қызметкерлерді ынталандыру бағдарламаларының шарттары бойынша ұсынымдар әзірлеу; 

14) Басқарма мүшелері қызметінің түйінді көрсеткіштерін (ҚТК картасын) 

ұсынымдар әзірлеу/алдын ала мақұлдау және оларды Директорлар кеңесіне бекітуге ұсыну; 

15) Корпоративтік хатшы қызметінің түйінді көрсеткіштеріне (ҚТК картасын) 

ұсынымдар әзірлеу/алдын ала мақұлдау; 

16) Ішкі аудит қызметін қоспағанда, Директорлар кеңесіне есеп беретін 

қызметкерлердің қызметіне тұрақты бағалау жүргізу және Директорлар кеңесіне тиісті 

ұсынымдар беру; 

17) Жылына кемінде бір рет Омбудсменнің жүргізілген жұмыс нәтижелері туралы 

есебін  қарау және оның қызметінің нәтижелерін бағалау; 

18) предварительное одобрение размера и условий оплаты труда и премирования 

Комплаенс-бақылаушы, бюджет шығыстары, сондай-ақ Комплаенс-бақылаушыға 

қойылатын біліктілік талаптары, оның қызметінің тәуелсіздігін қамтамасыз ету; 

19) . 

Комплаенс-бақылаушының құрылымын, штат санын, Комплаенс-бақылаушының өкілеттік 

мерзімін, Комплаенс-бақылаушының кандидатурасын белгіленген тәртіппен алдын ала 

мақұлдау, сондай-ақ оның өкілеттігін мерзімінен бұрын тоқтату туралы шешім; 

20) Комплаенс-бақылаушы қызметінің, белгіленген тәртіппен функциялардың 

тиімділігіне бағалау жүргізу, қызметтің түйінді көрсеткіштерінің (ҚТК картасы) картасын, 

түйінді көрсеткіштерінің  орындалуы жөніндегі есептерді алдын ала қарау; 

21) Комплаенс-бақылаушының қызметін бағалауды алдын ала мақұлдау,  

сондай-ақ комплаенс-бақылаушының біліктілігін арттырудың жылдық жоспарына 

өзгерістер және (немесе) толықтырулар енгізу туралы; 

22) Қазақстан Республикасы заңнамасының талаптарына және ішкі актілерге сәйкес 

Қоғам органдары мүшелерінің сыйақылары мен өтемақыларына қатысты ақпараттың 

тиісінше ашылуын қамтамасыз ету мониторингі; 

23) Қоғамның Директорлар кеңесінің төрағасын оған  корпоративтік жанжалға 

тартылған жағдайда, оны қарау; 

24) Қоғамның Директорлар кеңесінің, Комитеттің, Корпоративтік хатшының жұмысы 

туралы есептерді алдын ала мақұлдау; 

25) Қоғамның Директорлар кеңесінің жұмыс жоспарын ескере отырып, Комитеттің 

ағымдағы жылға арналған жұмыс жоспарын бекіту; 

26) Комитеттің атқарған жұмысы туралы жылдық есепті жылдан кейінгі екінші айдың 

соңына дейінгі мерзімде алдын ала қарау. Көрсетілген есеп Директорлар кеңесі туралы 

Ережеге сәйкес Директорлар кеңесіне ұсынылатын Қоғамның Директорлар кеңесінің 

қызметі туралы жыл сайынғы есепке енгізілуі тиіс; 

27) Қоғамның Директорлар кеңесіне өз құзыреті шегінде, сондай-ақ Қоғамның 

Директорлар кеңесінің тапсырмаларына және/немесе Қоғамның ішкі құжаттарының 

ережелеріне сәйкес өзге де мәселелер бойынша ұсынымдар беру. 

5-тарау. Комитеттер мен оның мүшелерінің құқықтары мен міндеттері 

11. Комитеттерге жүктелген міндеттерді іске асыру үшін олардың мүшелеріне келесі 

құқықтар берілген: 

1) өз құзыреті шеңберінде Директорлар кеңесінің, комитеттердің, басқарманың, Ішкі 

аудит қызметінің мүшелерінен, Комплаенс-бақылаушыдан, Корпоративтік хатшыдан және 

қоғамның өзге де қызметкерлерінен құжаттарды, есептерді, түсініктемелерді және басқа да 

ақпаратты сұратуға; 

2) басқарманың, Комитеттің, Ішкі аудит қызметінің мүшелерін, Комплаенс - 

бақылаушыны және өзге де тұлғаларды өз отырыстарына байқаушылар ретінде шақыруға; 

3) Қоғам бюджетінде ағымдағы жылға көзделген қаражат шеңберінде, белгіленген 

тәртіппен сыртқы сарапшылар мен консультанттардың қызметтерін  пайдалануға; 

4) өз қызметінің мәселелері бойынша Қоғамның Директорлар кеңесінің шешімдері 

мен тапсырмаларының орындалуын бақылауға және тексеруге қатысу; 

5) осы Ережеге өзгерістер және (немесе) толықтырулар енгізу бойынша ұсыныстар 

әзірлеу және оны енгізу; 

6) комитеттердің қызметіне қатысты құжаттардың жобаларын әзірлеу және Қоғамның 

Директорлар кеңесінің бекітуіне ұсыну; 

7) Комитеттер отырысын шақыруды талап етуге және комитеттер отырысының күн 

тәртібіне мәселелер енгізуге; 

8) өзіне жүктелген өкілеттіктерді жүзеге асыру үшін қажетті өзге де құқықтарды 

пайдалануға құқылы. 

12. Комитеттер Комитеттің құзыретіне жататын өзге де мәселелерді, оның ішінде 

Директорлар кеңесінің немесе оның төрағасының шешімі бойынша қарауға құқылы. 

13. Комитеттер Қоғамның Директорлар кеңесінің Комитет құзыретіне жататын 

шешімдерінің орындалуына мониторинг пен талдауды жүзеге асырады. 

14. Комитеттер мен оның мүшелері міндетті: 

1) өз қызметін осы Ережеге сәйкес, Жалғыз акционер мен жалпы Қоғамның мүддесі 

үшін адал және адал жүзеге асыруға; 

2) өз міндеттерін тиімді орындау үшін жеткілікті уақыт бөлуге; 

3) Комитеттердің жұмысына қатысу және оның күндізгі отырыстарына 

қатысуға; 

4) Қоғамның Директорлар кеңесінің талап етуі бойынша Қоғамның Директорлар 

кеңесінің алдында өз қызметінің нәтижелері туралы есеп беруге; 

5) комитеттер қызметін жүзеге асыру шеңберінде алынған ақпараттың құпиялылығын 

сақтауға; 

6) Қоғамның Директорлар кеңесіне тәуелсіз директор мәртебесіндегі кез келген 

өзгерістер туралы немесе Комитет қабылдауға тиісті шешімдерге байланысты мүдделер 

қақтығысының туындағаны туралы хабарлауға; 

7) тәуекелдерді басқару, Стратегиялық жоспарлау, Корпоративтік даму, аудит, 

персоналды басқару саласында білімінің терең екенін  растауға және (немесе) тиісті 

оқытудан өтуге (кемінде үш жылда 1 (бір) рет). 

6-тарау. Комитеттердің құрамы, оларды 

 сайлау тәртібі және өкілеттіктері 

15. Қоғамның Директорлар кеңесінің комитеттері, Аудит жөніндегі комитетті 

қоспағанда, Қоғамның Директорлар кеңесінің мүшелерінен және қажет болған жағдайда, 

нақты комитетте жұмыс істеу үшін қажетті кәсіби білімі бар сарапшылардан (дауыс беру 

құқығынсыз) құралады. Комитеттерде 2/3 тәуелсіз директорлар  болуы керек. 

16. Осы Ереженің 2-тарауының 8-тармағында көзделген мәселелерді қарау 

функциясы кіретін  Директорлар кеңесінің комитетінің құрамына тиісті тәжірибесі мен 

құзыреті бар сарапшылар тартылуы мүмкін.    Директорлар кеңесінің мүшелері болып 

табылмайтын аталған комитеттің мүшелерін осы Комитет төрағасының ұсынуы бойынша 

Директорлар кеңесі тағайындайды. 

18.  Осы Ереженің 3-тарауының 9-тармағында көзделген мәселелерді қарау 

функциясы кіретін Директорлар кеңесі комитетінің құрамы Директорлар кеңесінің тәуелсіз 

мүшелерінен тұруы тиіс.    Директорлар кеңесінің Тәуелсіз болып табылмайтын мүшесі, егер 

Директорлар кеңесі айрықша  тәртіппен,  осы тұлғаның Аудит жөніндегі комитетке мүшелігі 

Жалғыз акционердің мүддесі үшін қажет деп шешім қабылдаған жағдайда, аталған тұлға 

осы комитеттің құрамына сайлануы мүмкін. Осындай тағайындау туындаған кезде 

Директорлар кеңесі осы тұлғаның тәуелділік сипатын ашып, осындай шешімді негіздеуі 

керек. 

19. Комитеттердің төрағасы мен мүшелерін Қоғамның Директорлар кеңесі жай 

көпшілік дауыспен сайлайды. Комитеттердің құрамына Қоғамның төрағасы, Басқарма 

мүшелері және қызметкерлері кіре алмайды. Басқарма мүшелері/Қоғам қызметкерлері 

Комитет отырыстарына шақырылған тұлғалар ретінде қатыса алады. 

20. Комитеттер мүшелерінің өкілеттік мерзімі олардың Қоғамның Директорлар 

кеңесінің мүшелері ретіндегі өкілеттік мерзімімен сәйкес келеді. 

21. Комитеттер Қоғамның Директорлар кеңесінің шешімі бойынша мерзімінен 

бұрын таратылуы мүмкін. 

7-тарау. Комитет төрағасы  

22. Комитет төрағасы Қоғамның тәуелсіз директорлары арасынан сайланады және өзі 

басқаратын комитеттің жұмысын ұйымдастырады, атап айтқанда: 

1) Комитет отырыстарын шақырады, отырыстарды өткізу нысанын айқындайды және 

оларға төрағалық етеді; 

2) Комитет отырыстарының күн тәртібін бекітеді; 

3) Комитеттің іште өтетін отырыстарында хаттаманың жүргізілуін 

ұйымдастырады; 

4) Комитет отырысында мәселелерді талқылауды ұйымдастырады, сондай-ақ 

отырыстарға қатысуға шақырылған тұлғалардың пікірлерін тыңдайды; 

5) Комитеттің шешімдер қабылдауы үшін қажетті барынша толық және дұрыс ақпарат 

алу мақсатында және Қоғамның директорлар Кеңесімен тиімді өзара іс-қимылын 

қамтамасыз ету мақсатында Қоғамның Директорлар кеңесінің мүшелерімен, Қоғамның 

Басқарма мүшелерімен, Қоғамның құрылымдық бөлімшелерімен тұрақты байланыста 

болады;   

6) Комитет мүшелері арасында міндеттерді бөледі, оларға және Комитетдің 

хатшысына комитет отырыстарында қаралатын мәселелерді зерделеуге және дайындауға 

байланысты тапсырмалар береді; 

7) Комитет шешімдерін орындауға қатысты жұмысты қамтамасыз етеді және 

үйлестіреді; 

8) Директорлар кеңесі отырыстарының жоспарын ескере отырып, Комитеттің 

ағымдағы жылға арналған жұмыс жоспарын әзірлейді және бекітеді, Комитеттің шешімдері 

мен тапсырмаларының орындалуын бақылайды; 

9) комитеттің қызметі туралы есеп дайындайды және жеке отырыста Директорлар 

кеңесінің алдында Директорлар кеңесінің отырысы барысында бір жылдағы қызметінің 

қорытындылары туралы есеп береді; 

23. Комитеттер төрағаларында, кәсіби құзыреттерімен қатар, 

ол басқаратын Комитеттің қызметін тиімді ұйымдастыру үшін ұйымдастырушылық және 

көшбасшылық қасиеттері, жақсы қарым-қатынас дағдылары болуы керек. 

24. Комитет төрағасы отырыста болмаған жағдайда Комитет мүшелері отырыстарға 

төрағалық етушіні қатысып отырған мүшелер арасынан жай көпшілік дауыспен сайлайды. 

8-тарау. Комитет хатшысы 

25. Комитеттердің жұмысын ұйымдастырушылық және ақпараттық қамтамасыз ету 

жөніндегі функцияларды Қоғамның Корпоративтік хатшысы болып табылатын 

Комитеттердің хатшысы жүзеге асырады. Корпоративтік хатшы болмаған кезеңде (демалыс, 

іссапар және басқа да дәлелді себептер) Комитет төрағасының шешіміне сәйкес Комитеттер 

хатшысы міндеттері  Қоғамның өзге қызметкеріне уақытша жүктеледі. 

26. Комитеттердің хатшысы келесілерді қамтамасыз етуі керек: 

1) Комитет отырыстарын дайындау және өткізу; 

2) отырыстарға материалдарды жинау және жүйелеу; 

3) Комитет мүшелеріне және шақырылған тұлғаларға комитеттердің отырыстарын 

өткізу туралы хабарламаларды, отырыстардың күн тәртібін, күн тәртібіндегі мәселелер 

бойынша материалдарды уақтылы жіберу; 

4) Директорлар кеңесі мен комитеттердің отырыстарын хаттамалау, хаттамаларды, 

стенограммаларды, аудио-бейне жазбаларды, Директорлар кеңесі мен комитеттер 

отырыстарының материалдарын сақтау; 

5) қажеттілігіне қарай, Комитеттердің хаттамаларынан (шешімдерінен) үзінді 

көшірмелер беру; 

6) Қоғамның Директорлар кеңесінің комитеттердің құзыретіне жататын 

тапсырмаларын талдау, орындалуын бақылау; 

7) Төрағаның немесе комитеттердің өзге де мүшелерінің тапсырмасы бойынша өзге 

де функцияларды орындау. 

27. Комитеттердің отырыстары күнтізбелік жыл басталғанға дейін, бекітілген 

жұмыс жоспарына сәйкес өткізіледі, қаралатын мәселелердің тізбесін және отырыстарды 

өткізу күндерін көрсете отырып, бір тоқсанда бір рет Директорлар кеңесінің жұмыс 

жоспарымен келісіледі. 

. Қажет болған жағдайда Комитеттер кезектен тыс отырыстар өткізеді. 

9-тарау. Комитеттің жұмыс тәртібі 

28. Комитеттердің отырыстары бекітілген жұмыс жоспарына сәйкес, бірақ тоқсанына 

кемінде бір рет өткізіледі. Қажет болған жағдайда Комитеттер кезектен тыс отырыстар 

өткізеді. 

29. Комитеттердің кезекті және кезектен тыс отырыстары Төрағаның бастамасы 

бойынша немесе келесілердің талап етуі  шақырылуы мүмкін: 

1) Жалғыз акционердің; 

2) Директорлар кеңесінің; 

3) Комитеттің кез келген мүшесінің. 

Комитет Төрағасы отырыстарды шақырудан бас тартқан жағдайда, бастамашы 

көрсетілген талаппен, Қоғамның Директорлар кеңесіне өтініш білдіруге құқылы. 

30. Комитеттің отырыстары ішкі және сырттай дауыс беру нысанында өткізіледі, бұл 

ретте сырттай дауыс беру нысаны бар отырыстардың санын барынша азайту қажет. 

31. Комитет төрағасының қалауы бойынша Комитеттің  қарауға шығарылған 

мәселелер туралы шешімдерді сырттай дауыс беру арқылы қабылдауға болады. 

. Сырттай дауыс беруді Комитет отырысын өткізбей қолданылады. 

32. Күн тәртібінің мәселелері бойынша сырттай дауыс беру үшін осы Ереженің  № 1 

қосымшасына сәйкес нысан бойынша жасалған бюллетеньдер пайдаланылады. 

33. Келесі мәселелер туралы шешімді Комитеттердің іште өтетін отырыстарында 

қарау ұсынылады: 

. 

- даму стратегиясын, даму жоспарларын алдын ала мақұлдау, оларға өзгерістер 

енгізу, оларды іске асыру/орындау туралы есептерді тыңдау; 

- Ішкі аудит және сыртқы аудит қызметтерінің есептерін тыңдау; 

- инвестициялық/кредиттік жобаларды қарау; 

- ірі мәмілелер және мүдделі мәмілелерді жасасу туралы шешімді алдын ала 

мақұлдау; 

- Қоғамның ұйымдық құрылымы мен штат санын бекітуді/өзгертуді алдын ала 

мақұлдау; 

- Қоғамның атқарушы органының қызметін бағалауды алдын ала мақұлдау және 

мүшелеріне сыйақы мөлшерін айқындау; 

- кадр мәселелері. 

34. Комитеттердің отырыстарын шақыру туралы хабарламаны Комитет мүшелеріне 

аталған отырыстар өткізілетін күннен 3 (үш) жұмыс күні бұрын, тиісті байланыс 

құралдарын, оның ішінде Қоғамның электрондық құжат айналымы жүйесін пайдалана 

отырып және (немесе) хабарламаны  жеткізуді және тіркеуді қамтамасыз ететін өзге де 

байланыс құралдарын пайдалана отырып. Комитеттер хатшысы жібереді. 

Хабарламада келесілер қамтылуы тиіс: 

1) отырысты өткізу орны, уақыты және күні; 

2) отырысты өткізу нысаны (күндізгі немесе сырттай). 

35. Хабарламаға міндетті түрде келесілер  қоса беріледі: 

1) Комитет отырыстарының күн тәртібі; 

2) Қоғам Басқармасының төрағасы немесе мүшесі немесе мәселені отырыстардың күн 

тәртібіне енгізуге бастамашылық жасаған тұлға қол қойған күн тәртібінің әрбір қаралатын 

мәселе туралы Комитет мүшелерінің атына түсіндірме жазбалар; 

3) Қоғам Басқармасының төрағасы немесе мүшесі немесе мәселені отырыстардың күн 

тәртібіне енгізуге бастамашылық жасаған тұлға бұрыштама қойған күн тәртібінің әрбір 

мәселесі бойынша Комитет шешімінің жобасы; 

4) Басқарма төрағасы немесе мүшесі немесе құжатты комитеттердің қарауына 

шығаруға бастамашылық жасаған тұлға бұрыштама қойған, Комитеттердің отырысында 

қаралуға жататын құжаттардың жобалары; 

5) Қоғам Басқармасы отырыстарының хаттамаларынан үзінді көшірмелер (қажет 

болған кезде); 

6) Комитеттердің сырттай дауыс беру бюллетені (отырыс сырттай өткізілген 

жағдайда); 

7) өзге де қосымша құжаттар, бар болса (тұсаукесерлер, мемлекеттік органдар және 

(немесе) өзге де заңды тұлғалар шешімдерінің көшірмелері, көрсетілген мәселелердің күн 

тәртібіне енгізілуін негіздейтін анықтамалық материалдар). 

36. Комитеттер отырыстарының қатысушылары - Комитетның төрағасы, Комитет 

мүшелері және Комитеттердің хатшысы. Комитеттер отырыстарында бастамашының 

немесе мәселе туралы баяндама жасаушының шақыруы бойынша келесі тұлғалар (қоса 

алғанда, бірақ шектелмей) қатыса алады: 

1) Қоғам қызметкерлері; 

2) белгіленген тәртіппен тартылған консультанттар (сарапшылар). 

37. Қажет болған жағдайда Комитеттер Қоғам басшылығымен, оның сыртқы және 

ішкі аудиторларымен жеке отырыстар өткізе алады. 

38. Комитет отырыстарына Төраға төрағалық етеді. Отырыста төраға болмаған 

жағдайда Комитет мүшелері отырысқа төрағалық етушіні қатысып отырған мүшелер 

арасынан жай көпшілік дауыспен сайлайды. 

39. Комитеттің отырысына Комитет мүшелері санының кемінде жартысы 

қатысса, отырыс заңды болып табылады. 

. Комитет отырыстарын өткізуге қолайлы жағдайлар жасау және шығындарды қысқарту 

мақсатында Комитеттер мүшелерінің Комитеттер отырысына бейнеконференция 

(интерактивтік дыбыс-бейне жазу байланысы), конференц байланыс (комитеттер 

мүшелерінің «телефон кеңесі» режимінде бір мезгілде сөйлесуі) арқылы, сондай-ақ өзге де 

байланыс құралдарын пайдалану арқылы қатысуына жол беріледі. 

40. Комитеттердің шешімдері Комитеттің барлық мүшелерінің жалпы санының жай 

көпшілік даусымен қабылданады. Комитеттің әрбір мүшесі мәселелерді шешу кезінде бір 

дауыс бере алады. Комитет мүшесі өзінің дауыс беру құқығын өзге тұлғаларға, оның ішінде 

комитеттердің басқа мүшелеріне беруге рұқсат етілмейді. Комитет мүшелерінің дауыстары 

тең болған жағдайда, отырыста төрағалық етушінің дауысы шешуші болып табылады. 

41. Комитеттердің әрбір іште өтетін отырысының нәтижелері бойынша хаттама 

жасалады, Комитеттің әрбір сырттай өтетін отырысының нәтижелері бойынша шешім 

қабылданады. Отырыс өткізілгеннен кейін 5 (бес) жұмыс күнінен кешіктірілмей, хаттама 

(шешім)жасалады және оған қол қойылады. Хаттамаға Комитет төрағасы немесе оның 

функцияларын жүзеге асыратын, хаттама мазмұнының дұрыстығына жауапты тұлға, 

Комитеттердің мүшелері мен Комитеттердің хатшысы қол қояды. Комитеттердің сырттай 

отырыстарының шешіміне Комитет төрағасы мен комитеттердің хатшысы қол қояды. 

Сырттай отырыстар өткізу кезінде сырттай дауыс беру бюллетеньдері пайдаланылады, олар 

осы Ереженің № 1 қосымшасына сәйкес нысан бойынша ресімделеді. 

42. Отырыс хаттамасында (шешімінде) келесілер көрсетіледі: 

1) Комитет отырыстары  өткетін күні, орны және уақыты, нысаны; 

2) отырысқа қатысқан Комитет мүшелерінің тізімі (сырттай дауыс беру кезінде), 

сондай-ақ комитеттердің отырысына (іште өткен отырыс кезінде) қатысқан өзге де 

тұлғалардың тізімі; 

3) Комитеттер отырыстарының күн тәртібі; 

4) күн тәртібі мәселелері бойынша Комитет мүшелерінің негізгі ұсыныстары; 

5) дауыс беруге қойылған мәселелер және олар бойынша дауыс беру қорытындылары, 

сондай-ақ қабылданған барлық шешімдер. 

43. Қажет болған жағдайда Комитет отырысының хаттамасын (шешімін) ресімдеу 

және оған қол қою Қоғамның электрондық құжат айналымы жүйесін пайдалана отырып, 

электрондық цифрлық қолтаңба арқылы жүзеге асырылуы мүмкін. 

10-тарау. Комитеттердің қызметі туралы есептілік 

44. Комитеттер тұрақты түрде, бірақ жылына кемінде бір рет Директорлар кеңесінің 

алдында өз қызметі туралы есеп береді. 

45. Комитет төрағасы Директорлар кеңесінің есебіне және Қоғамның жылдық есебіне 

енгізу үшін Комитет жұмысының нәтижелері туралы ақпарат дайындауды ұйымдастырады. 

11-тарау. Комитет мүшелерінің жауапкершілігі 

46. Комитет мүшелері өздерінің әрекеттерінен (әрекетсіздігінен) келтірілген зиян 

үшін, оның ішінде жаңылыстыратын ақпарат немесе жалған ақпарат беру арқылы 

келтірілген залал үшін Қоғам және Қоғамның Жалғыз акционері алдында Қазақстан 

Республикасының заңнамасына сәйкес жауапты болады. 

47. Комитет мүшелері (комитеттердің бұрынғы мүшелері) өздеріне мәлім Қоғамның 

құпия ақпаратын (қызметтік құпияны, коммерциялық құпияны) Комитеттердегі өзінің 

қызметі тоқтатылған күннен бастап 5 (бес) жыл бойы сақтауға және жария етпеуге міндетті. 

12-тарау. Қорытынды ережелер 

48. Қазақстан Республикасының заңнамасына, Қоғамның Жарғысына өзгерістер және 

(немесе) толықтырулар енгізілген жағдайда, осы ереже осындай өзгерістер мен 

толықтыруларға қайшы келмейтін бөлігінде қолданылады. 

49. Осы Ережеге өзгерістер және (немесе) толықтырулар Ережені бекітуге ұқсас 

тәртіппен енгізіледі. 

50. Түсіндірме жазбаның, шешім жобасының, хаттамалардың, бюллетеньдердің және 

комитеттер отырысына ұсынылатын өзге де қосымша құжаттардың мазмұнына қойылатын 

талаптар Директорлар кеңесінің отырысына енгізілетін материалдардың мазмұнына 

қойылатын талаптарға ұқсас болады.  

 «KazakhExport» ЭСК» АҚ 

Директорлар кеңесі 

Комитеттерінің ережесіне  

№ 1 қосымша 

 

 

 «KazakhExport» экспорттық сақтандыру компаниясы» акционерлік қоғамның 

Директорлар кеңесі Комитетінің төрағасының/мүшесінің сырттай дауыс беру 

бюллетені  

 

2020 жыл  «___»  __   . 

Комитет төрағасы/Комитет мүшесі  __________________________________  
         (тегі, аты, әкесінің аты (болған жағдайда) 

«KazakhExport» экспорттық сақтандыру компаниясы» акционерлік 
қоғамының орналасқан жері: 

Сырттай дауыс беруді шақырудың бастамашысы: 

Күн тәртібі: 
1.  ___________________________________________________________  

2.  ____________________________________________________________  

3.  ____________________________________________________________  

Шешім: 

Күн тәртібінің бірінші мәселесі бойынша: 

 

Ескертпе: ерекше пікір жазбаша түрде, қоса беріледі 

Күн тәртібінің екінші мәселесі бойынша: 

 

Ескертпе: ерекше пікір жазбаша түрде, қоса беріледі 

Күн тәртібінің үшінші мәселесі бойынша: 

 
Ескертпе: ерекше пікір жазбаша түрде, қоса беріледі 

Бюллетеньді толтыру тәртібі бойынша түсіндірмелер: 
Осы бюллетеньде дауыс беруге шығарылған мәселе бойынша Комитет мүшесі 

«Қолдаймын», «Қарсымын», «Қалыс қаламын» бағандарының бірінің астына өзінің қолын 

(не қанат белгісін) қояды, 

. «Қарсы» немесе «қалыс қалған» деген дауыс берілген жағдайда Комитет мүшесі өзінің 

 ___ қаласы  

ҚОЛДАЙМЫН ҚАРСЫМЫН (ерекше пікір) ҚАЛЫС ҚАЛАМЫН (ерекше пікір) 

ҚОЛДАЙМЫН ҚАРСЫМЫН (ерекше 

пікір) 

ҚАЛЫС ҚАЛАМЫН (ерекше пікір) 

ҚОЛДАЙМЫН ҚАРСЫМЫН (ерекше пікір) ҚАЛЫС ҚАЛАМЫН (ерекше пікір) 

ерекше пікірін білдіруге құқылы, ол жазбаша түрде, жеке қоса беріледі. 

«KazakhExport» экспорттық сақтандыру компаниясы» акционерлік қоғамы 

Директорлар кеңесі комитетінің хатшысына қол қойылған бюллетеньді ұсынатын 

соңғы күн: 20  _ жыл   

Сырттай дауыс беру бюллетені мынакелесі мекенжай бойынша беріледі: 

Комитет төрағасы/Комитет мүшесі  ______  
        (қолы) 

Күні: 20 _жыл 

Ескертпе: егер сырттай дауыс беру бюллетені бір беттен артық болған жағдайда, оның әрбір 

беті дауыс берушінің қолымен куәландырылады.  

 «KazakhExport» ЭСК» АҚ 

Директорлар кеңесі 

Комитеттерінің ережесіне  

№ 2 қосымша 

 

 

 «KazakhExport» экспорттық сақтандыру компаниясы» акционерлік қоғамы 

Директорлар кеңесі комитетінің отырысына жазбаша пікір  

 
Комитет төрағасы/Комитет мүшесі  __________________________________  

       (тегі, аты, әкесінің аты (болған жағдайда) 

Күн тәртібі: 

1.  ___________________________  

2.  ___________________________  

Күн тәртібіндегі мәселе бойынша жазбаша пікір: 

1.  _____________________________________________________________________  

2.  _____________________________________________________________________  

Комитет төрағасы/Комитет мүшесі  ______  
(қолы) 

Күні: 20 _жыл 

Ескертпе: егер Жазбаша пікір бір беттен артық болған жағдайда, оның әрбір беті дауыс 

берушінің қолымен куәландырылады. 

  

 

 

 ___ қаласы  ____  2020 жыл  «___»  __ . 

 «KazakhExport» ЭСК» АҚ 

Директорлар кеңесі 

Комитеттерінің ережесіне 

 № 3 қосымша 

 

Түсіндірме жазбаның мазмұнына қойылатын талаптар 

Комитет шешімінің жобасына түсіндірме жазба 1-2 парақта жазылады (шрифт - 

(Times New Roman, шрифт өлшемі - 14), онда шығарылатын мәселенің мәні анық және қысқа 

жазылады және келесі бөлімдерді қамтуы тиіс: 

1. Мәселенің мәнін Комитет қарауына шығарудың қажеттілігі мен мақсаты 

2. Заңнамалық актілер, Қоғам органдарының актілері, қаралатын мәселе 

бойынша тапсырмалар және оларды іске асыру нәтижелері туралы мәліметтер. 

3. Шешім қабылдау немесе қабылдамау кезінде туындауы болжанатын тәуекелдер, 

көрсетілген тәуекелдерді іске асырудың салдары және оларды азайту жөніндегі шаралар. 

4. Шешім қабылданған жағдайда болжанатын әлеуметтік-экономикалық және 

құқықтық салдарлар. 

5. Қабылданатын шешім бойынша нақты мақсаттар мен күтілетін нәтижелердің 

мерзімі. 

6. Осы мәселе бойынша оң шешім қабылдау нәтижесінде Қоғамға болжамды әсері. 

7. Шешімді іске асыруға байланысты болжанатын қаржылық шығындар. 

8. Қоғамның ішкі құжаттарын кейіннен шешімге сәйкес келтіру қажеттілігі. 

9. Қоғам Басқармасының осы мәселені қарау қорытындылары туралы мәліметтер 

(болған жағдайда). 

10. Шығарылатын мәселе бойынша ұсынылған шешім. 

11. Басқа да мәліметтер. 

Мәселенні қарауға шығарушы  

тұлғаның лауазымы және Т. А. Ә. 

 

Қоғамның атқарушы органы басшысының немесе мүшелерінің немесе мәселені отырыстың күн тәртібіне 

енгізуге бастамашылық жасаған тұлғаның қолы 

Орындаушының, материалдарды дайындауға (әзірлеуге) жауапты құрылымдық бөлімше 

басшысының бұрыштамалары. 

  «KazakhExport» ЭСК» АҚ 

Директорлар кеңесі 

Комитеттерінің ережесіне  

№ 4 қосымша 

 

 

 

 

 «KazakhExport» ЭСК» акционерлік қоғамы Директорлар кеңесі.  

........................комитетінің шешімі: « « (мәселенің тұжырымы) 
 

 

«KazakhExport» ЭСК» акционерлік қоғамы Директорлар кеңесінің комитеттері 

туралы Ереженің, «KazakhExport» ЭСК» АҚ (бұдан әрі - Қоғам) акционерлік қоғамының 

қағидаларының/ ережелерінің тармақшасына сәйкес 

 «KazakhExport» ЭСК» акционерлік қоғамы Директорлар кеңесінің комитеті   ШЕШІМ 

ҚАБЫЛДАДЫ:   

1. 
2. 

Мәселенні қарауға шығарушы  

тұлғаның лауазымы және Т. А. Ә. 

 

Қоғамның атқарушы органы басшысының немесе мүшелерінің немесе мәселені отырыстың күн тәртібіне 

енгізуге бастамашылық жасаған тұлғаның қолы 

Орындаушының, материалдарды дайындауға (әзірлеуге) жауапты құрылымдық бөлімше басшысының 

бұрыштамалары.



. 

. 

  «KazakhExport» ЭСК» АҚ Директорлар кеңесі 

Комитеттерінің ережесіне № 5 қосымша 

 

 

 «KazakhExport» ЭСК» АҚ Директорлар кеңесі     Комитетінің 20 жылға арналған жұмыс  

ЖОСПАРЫ  

 

№ 

р/с 

Мәселенің атауы 
Қараудың болжалды күні 

(айы) 

Жауапты құрылымдық бөлімше 

1 тоқсан 20     жыл   

1 
   

2 тоқсан 20      жыл  

2 
   

3 тоқсан 20      жыл  

3 
   

4 тоқсан 20      жыл  

4 
   

* Осы Жоспарда қарастырылған мәселелер толық болып табылмайды. Қажет болған жағдайда, «KazakhExport» ЭСК» АҚ Директорлар кеңесінің Комитеті осы 

жоспарға енгізілмеген мәселелерді қарайды.  ___________________________________________________________________________  . 

.  

 «KazakhExport «ЭСК» АҚ Директорлар кеңесі  

Комитетінің төрағаасы  ____________________________________ 

Келісу парағы 

Құжаттың атауы: «KazakhExport» ЭСК» АҚ Директорлар кеңесінің комитеттері туралы 

ереже  

№ Лауазымы Т.А.Ә. Қолы 

1. Құқықтық қамтамасыз ету 

департаментінің директоры 

З.А. Умаралиева  
 

2. Комплаенс-бақылаушы К. А.Кабсаматов  
 

3. Тәуекелдерді басқару  

департаментінің директоры

 директоры . 

тәуекелдерді басқару 

Л.Г. Шабдарбаева  
 

4. Корпоративтік хатшы А. Р. Уралбаева  
 

 


